
croyant qu’ils luy feroient la mefme faueur qu’a fon
compagnon; il fe met donc a genoux, il s'offre en
holocaufte a la diuinité, puis fe tournans vers ces
Barbares, faites, leur dit-il, ce qu'il vous plaira, ie ne
crains point la mort. Leue toy, repliquent-ils, tu
n’en mouras pas pour ce coup, ils trainent le mort
par les rués de la bourgade & puis le vont ietter en
vn lieu fort efcarté. Le Pere luy voulant rendre les
derniers deuoirs le cherche par tout, quelques enfans
luy ayant enfeigné il le trouue dans vn ruiffeau, le
couure de groffes pierres pour le deffendre des griffes
& du bec des oyfeaux en attendant qu’il le vint enter-
rer, mais il pleut toute la nuit fuiuante & ce torrent
fe rendit {i violent & {i profond qu’il ne peuft trouuer
ce faint corps. Cette mort arrina le [86] vingt-
neufiefme de Septembre de I'an 1642.

Le Printemps fuiuant quelques enfans rapportans
qu'ils auoient veu le Francois dans vn ruiffeau, le
Pere {'y tranfporte fans dire mot, retire ces facrez
defpoiiilles, les baife auec refpect, les cache dans le
creuz d'vn arbre pour les tranfporter auec foy, {i tant
eft qu’on le mift en liberté. Il ne {¢auoit pas encore
le fujet de la mort de fon compagnon, mais le vieil-
lard qui 1’auoit fait maffacrer 1'ayant inuité quelques
iours apres en fa cabane & luy donnant a manger,
comme le Pere vint & donner la benediction & expri-
mer le figne de la Croix. Ce Barbare luy dit, ne
fais point cela, les Holandois nous difent que cette
action ne vaut rien. Scache que i’ay fait tuer ton
compagnon pour l'auoir fait fur mon petit fils, on
t’en fera autant fi tu continu€. Le Pere luy repartit
que ce figne eftoit adorable, qu’'il ne pouuoit faire
que du bien a ceux qui s’en feruoient, qu’il n’auoit



